
Dze voudrio, mon Dzeu,
Clliore le jeu, pe toudzor, la vépra,
Quan lo soler vat ba.

Dze voudrio entré, din ta terra, o bon Dzeu,
A la premiére cllierta
D'un bo soléi Iéva.

Dze voudrio accompli,
Sensa tan de tapadzo,
Mon cher, déré voyadzo.

Dze voudrio porté, dessu ma tomba,
La seula indicachon de mon non
De batéimo et de meison.

Dze voudrio un per de rouse rodze,
De ten-s-in ten
Pe souvenir. Et renque cen.

Dze voudrio possel dére i Dzeudzo de Su Ié :
« Dz'é I'ama mon prochen et ma Vallde,

Dz'é adora Dzeu, in amirachon
De totta sa Créachon.

Dz'é détesta fausseté - mésondze - malice et finesse :
Spécialité di dzablesse...

Contréra 1 prescrechon di mondo intérécha,
Mé obéissenta a Te,

Dzeudzo di Ciel, accueilla-me,

Et bailla-mé 'na leumiere de pi,
Pe miou te comprendre, incora, in Paradi ».

